
A Xunta de Goberno desta Deputación Provincial na súa sesión ordinaria do día 17 de febreiro de 2023, 
adoptou, entre outros, o seguinte acordo: 
 

30.32288.- APROBACIÓN DO EXPEDIENTE DE CONTRATACIÓN PARA A 
“ADXUDICACIÓN MEDIANTE PROCEDEMENTO ABERTO DO SERVIZO 
DE RESTAURACIÓN E LIMPEZA DE COCIÑA E COMEDOR DO 
PROGRAMA DEPOAVENTURA 2023”. (Expte.2022070076) 

 
Segundo o artigo 36.1.d, da Lei de Bases de Réxime Local, son competencias propias das deputacións o 
fomento e a administración dos intereses peculiares da Provincia, así como tamén o establece o artigo 109.1.d, 
da Lei 5/1997 de 22 de xullo da Administración Local de Galicia. 
 
A Deputación de Pontevedra a través do servizo de cohesión social e xuventude, leva a cabo a promoción e 
organización de actividades destinadas á xuventude no ámbito da educación non formal, a inserción socio 
laboral, a formación en linguas estranxeiras, o deporte, a cultura, o ocio e tempo de lecer entre outras. 
 
O programa Depoaventura, ofrece a posibilidade de que 1.540 nenos e nenas empreguen o seu tempo libre 
no verán participando en actividades de carácter lúdico, cultural, deportivo e formativo, que contribúan ao 
seu enriquecemento persoal e lles faciliten coñecer outros lugares fóra da súa contorna habitual. 
 
En base ao anterior, a Deputación acorda poñer en marcha os campamentos de verán DEPO AVENTURA 
A LANZADA 2023, dirixidos a nenas e nenos da provincia de Pontevedra. 
 
As instalacións de A Lanzada, contan con cociña equipada, comedor interior e exterior, con vestiarios e 
aseos, pero non contamos cós medios necesarios (persoal de cociña comedor e limpeza, para elaborar os 
menús diarios en cada quenda, levar a cabo a xestión da despensa e a compra de alimentos así como a limpeza 
de todas as zonas indicadas, polo que é preciso contratar a unha empresa especializada que leve a cabo dito 
servizo. 
 
A vista de todo o exposto a Deputada Delegada de Turismo e Xuventude dicta providencia de inicio de 
expediente para a contratación do servizo de restauración, limpeza de cociña e comedor para o programa 
Depoaventura A Lanzada 2023. 
 
Xunto coa providencia de inicio remitiuse o prego de prescricións técnicas que rexerá nesta contratación. 
 
Tendo en conta que, con data 07/02/2022, o xefe do servizo de Contratación emite memoria xustificativa 
para a pretendida contratación, na que informa que o réxime xurídico aplicable é o propio dun contrato 
administrativo de servizo, e que o procedemento a aplicar é o procedemento aberto, sendo este o 
procedemento ordinario, segundo o artigo 131.2 LCSP. 
 
Visto que o servizo de Contratación elabora o borrador de prego de cláusulas económico-administrativas 
particulares, e, con data 04/01/2023, solicita o preceptivo informe á Secretaría.  

Tendo en conta o informe da Secretaría Xeral, de data 23/01/2023 polo que se informa favorablemente o 
expediente.  
 
Visto que con data 24/01/2023, o servizo de Contratación solicita o preceptivo informe de fiscalización á 
Intervención, nos termos previstos na Lei 47/2003, de 26 de novembro, Xeral Orzamentaria. 
 
Tendo en conta o informe favorable da Intervención, de data 07/02/2023. 
 
Visto que con data 07/02/2023, a Intervención emite documento de retención de crédito número 
202300023211 polo importe de 157.148,15 euros, con cargo á aplicación orzamentaria 23/231.3370.227.99 
(vinculación xurídica) do vixente orzamento provincial.   
 
Tendo en conta o artigo 17 da Lei 9/2017, de 8 de novembro, de Contratos do Sector Público, segundo o 
cal califícanse como contratos de servizo os contratos que teñen por obxecto prestacións de facer 
consistentes no desenvolvemento dunha actividade ou dirixidas á obtención dun resultado distinto dunha 
obra ou subministración. 
 
Tendo en conta os artigos 116 e 117 da Lei 9/2017, de 8 de novembro, de Contratos do Sector Público, que 
establecen que a celebración de contratos por parte das Administracións Públicas requirirá a previa 
tramitación do correspondente expediente, que se iniciará polo órgano de contratación motivando a 
necesidade y que deberá ser publicado no perfil do contratante. Completado o expediente de contratación, 
ditarase resolución motivada polo órgano de contratación aprobando o mesmo e dispoñendo a apertura do 
procedemento de adxudicación. Dita resolución implicará tamén a aprobación do gasto. 
 
Tendo en conta o artigo 122.1 da Lei 9/2017, de 8 de novembro, de Contratos do Sector Público, que 
establece que os pregos de cláusulas administrativas particulares deberán aprobarse previamente á 
autorización do gasto ou conxuntamente coa mesma, e sempre antes da licitación do contrato, ou, de non 
existir esta, antes da súa adxudicación. 
 
Por todo o exposto, ao abeiro da disposición adicional segunda da Lei 9/2017, de 8 de novembro, de 
Contratos do Sector Público, pola que se traspoñen ao ordenamento xurídico español as Directivas do 
Parlamento Europeo e do Consello 2014/23/UE e 2014/24/UE, de 26 de febreiro de 2014, que, no seu 
apartado 1, faculta á presidenta para actuar como órgano de contratación neste contrato; do artigo 185 do 
Real decreto lexislativo 2/2004, de 5 de marzo, polo que se aproba o texto refundido da Lei reguladora das 
facendas locais; e da base de execución do orzamento 16ª.2a), que atribúe á Xunta de Goberno a autorización 
e compromiso dos gastos precisos para a contratación de servizos cuxo valor estimado supere o importe de 
100.000,00 euros, a Xunta de Goberno acorda por unanimidade: 
 
1.- Aprobar o expediente para a contratación, mediante procedemento aberto  do “Servizo de restauración e 
limpeza da cociña e comedor para o programa Depoaventura A Lanzada 2023”. 
 
2.-Autorizar o gasto por importe de 157.148,15€ con cargo a aplicación orzamentaria 23/231.3370.227.99 
(vinculación xurídica) do vixente orzamento provincial. 

3.- Aprobar o prego de cláusulas económico-administrativas que consta no expediente, co código seguro de 
verificación (CSV)  7B2FGRGTMQPUCM2J e o prego de prescricións técnicas co código seguro de 
verificación (CSV) 94WCOIPH3USEELBV.  
 
4.- Nomear responsable do contrato a Xefa do Servizo de Cohesión Social e Xuventude. 
 
5.- Iniciar o procedemento de adxudicación do presente contrato, concedendo un prazo para a presentación 
de proposicións, que rematará ás 10:00 horas do día seguinte ao transcurso do prazo de 150 días naturais, 
desde a publicación do anuncio de licitación no perfil do contratante da Deputación de Pontevedra. 
 
O que lle comunico a Vde. para o seu coñecemento e efectos, coa salvidade que establece o art. 206 do RD 
2568/86, de 28 de novembro. 
 
Asinado dixitalmente na data que figura á marxe. 
 

O que lle comunico para o seu coñecemento e efectos, significándolle que, de acordo co disposto na Lei 

9/2017 de 8 de novembro, de Contratos do Sector Público, contra este acordo que esgota a vía 

administrativa, pode interpor: 

- Con carácter potestativo, recurso especial en materia de contratación regulado nos artigos 44 e seguintes 

da citada Lei, no prazo de 15 días hábiles. O devandito prazo computarase: 

a. Cando se interpoña contra o anuncio de licitación, o prazo comezará a contarse a partir do día 

seguinte ao da súa publicación no perfil de contratante. 

b. Cando o recurso se interpoña contra o contido dos pregos e demais documentos contractuais, o 

cómputo iniciarase a partir do día seguinte a aquel en que se publicou no perfil de contratante o 

anuncio de licitación, sempre que neste se indicase a forma en que os interesados poden acceder a 

eles. Cando non se fixese esta indicación o prazo comezará a contar a partir do día seguinte a aquel 

en que se lle entregaron ao interesado os mesmos ou este puidese acceder ao seu contido a través do 

perfil de contratante.  

Este recurso poderá interpoñerse ante o órgano de contratación ou ante o Tribunal Administrativo de 

Contratación Pública da Comunidade Autónoma de Galicia (TACGAL). 

- O recurso contencioso administrativo, ante o Xulgado do Contencioso Administrativo de Pontevedra, 

no prazo de dous meses, contando desde a recepción desta notificación, de conformidade co disposto 

na Lei 29/1998, de 13 de xullo, reguladora da Xurisdición Contencioso-Administrativa. 

Todo iso, sen prexuízo de que poida exercitar calquera outro recurso que estime pertinente. 

